
Jesus 2000 dr
Det er mykje vi aldri hadde 
trudd: At Thomas skal ta 
til på skulen, at Kristine er 
konfirmant, at Hjalmar er 
50. Men at Jesus er 2000, 
det tek prisen.

Det finst enno ikkje eit 
grått ord i alt han har sagt.

Han kjem ikkje haltan
de opp gjennom historia på 
kyrkje-krykkjer så støvet 
fyk og roper: «Ikkje gløym 
meg!» eller pikkar oss for
siktig på skuldra og bed 
om å få bli med.

Jesus er 2000 år ung. 
Men vi har gjort Jesus 
gammal. Vi vil gjere Jesus 
moderne og lik oss, og gjer 
han kjedeleg og håplaust 
uaktuell. Tankane våre 
gjer han til teologi, skulane 
våre gjer han til legendar, 
fromheita vår gjer han 
hyggelege borgarleg. Vi har 
gjort Jesus gammaldags. 
Viljen vår vik unna hans 
sanning. Interessene våre 
gjer han nyttig. Den hei
lage forandringsiveren vår 
gjer han umoderne. Vi har 
gjort Jesus gammal. Han 
passar ikkje inn på børsen. 
Han må ikkje blande seg 
inn i laboratoria våre.

Men Gud ut
fordrar oss sta
dig. I Jesus har 
han vist ansikt.
Namnet hans er underfull 
rådgjevar, veldig Gud, evig 
Far, fredsfyrste. Han er 
frisk og skarp, mild og 
sterk. Men hjartet vårt har 
ikkje rom for han, hjernen 
vår ikkje plass for han. 
Men det er ikkje Gud som 
blir gammal og døyr, det er 
verda og vi.

For 2000 år sidan var 
herberget fullt. Vi er så 
herleg velberga at vi ikkje 
har plass for Gud. Men 
trass sminke og hygienisk 
innpakning, er vi sjølve og 
verda stadig i fåre for å gå 
ut på dato.

Gjennom 2000 år har 
Jesus elska deg. Be han 
inn bak din forgjengelege 
herlegdom. Den som tek 
imot han, er blitt ein del av 
det evig.

I tida vil døden alltid 
vere og difor også alltid i 
tankane våre. Utanom- 
tidleg liv vil difor aldri gå 
av mote. Jesus er den evige 
utfordraren. Han utfordrar 
oss kvar augneblink til å

innøve 
framtida. Å 

kna tru, von og 
kjærleik inn i 

kvardagen, er å kna det 
evige inn i tida.

Barnet i krubba er Gud 
si kjærleikserklæring til 
verda.

Når kjærleiken vert 
umoderne, stansar verda. 
Framfor eit nytt årtusen 
synast valet for menneska 
avklårande enkelt: Å elske 
kvarandre eller å døy 
saman.

I jula stadfestar vi vårt 
ja til kjærleiken. Gud og vi 
har felles barn. Han er ført 
inn i manntalet i Betle
hem. 2000-års dagen hans 
feirer vi best ved å la han 
få viljen sin: «De skal elske 
kvarandre som eg har 
elska dykk.»

O.S.G.



Tankar om

Frå Eidehøvdingen si grav har vi den merkelege 
klossen som kan opnast som ei firkanta råme og 
formast på utallege måtar. Han er så eineståande at 
han skulle vere eit naturleg utgangspunkt når 
Gloppen skal utforme sitt 2000 års monument.

Dersom vi lagar ein kopi forstørra opp til t.d. 2 m, 
vil vi ha eit monument som syner att. Vi vil ha ein 
skulptur som skifter form. Eit heilt unikt monument.

I grava der tankeringen var funnen, vart det også 
funne ein gullmynt frå den Aust - romerske keisar 
Theodosius den 2. si tid, 408 - 450. Thor Heyerdal har 
i det siste sterkt framheva påvirkninga vi opp gjen
nom tidene har motteke frå område som Aserbadjan. 
Vikingane hadde ein livleg handel med den sørlege 
delen av Russland, like ned til Svartehavet og 
Sentral-Asia. Det er godt mogeleg at Eidehøvdingen 
sjølv kan ha gjort ei slik reise og fått tak i tankerin
gen der, eller fått med seg ideen om korleis ein skulle 
lage ein slik ting. Tankeringen sitt opphav tykkjeset å 
vere i området rundt Iran. Desse områda hadde tid
leg ei kristen kyrkje.

Professorane Gabriel Gustafson og Louis Dupree, 
som begge har skrive om tankeringen, framhevar at 
han lett og naturleg let seg forme som ein kristen 
kross. Men å forme han til ein hakekross, som også 
var eit vanleg symbol på den tid, synest umogeleg.
Dei nyare typar av tankeringen, som ein har funne i 
muslimske land som Iran, let seg ikkje forme til 
kross.

Utskiftningsformann Sverdrup, som leia utgrav- 
ninga av Eidehøvdingen si grav, gjer merksam på ein 
merkeleg ting, som han observerte i grava, men som 
forsvann under opptaking av gravfunnet. Det var i 
grava sitt nord - vestre hjørne ein stor kross, som var 
plassert i front av den døde. Han var av så skrøpeleg 
materiale at han vart øydelagd då innhaldet i grava

tankennaen

vart løfta ut. Men Sverdrup syntest oppteken av 
dette og nemner det i fleire av breva sine.

I grava vart det, som nemnt, også funne ein mynt 
frå keisar Theodosius den 2. si tid. Myntane han 
prega hadde gjerne eit kristent symbol, som ein 
kross. Mynten i Eidehøvdingen si grav hadde hempe 
og vart brukt til smykke. Myntfunnet viser at Eide
høvdingen har gått rundt med kross og engel rundt 
halsen.

Theodisius si tid var ei tid for store teologiske 
diskusjonar. 1451 får vi kyrkjemøtet i Kalkedon. 
Monofysitismen som hevdar at Kristus berre har ein 
natur,den gudommelege, vart fordømd, og ein fekk 
formuleringa at Kristus er sann Gud og sant 
menneske, ein person, men to naturar.

Ut frå samtidige skildringar, virkar det som teolo
giske diskusjonar framover nærast var som ein inte- 
lektuell folkesport. Det blei diskutert teologi over alt. 
Folk som var opptekne med slike innvikla tankar, må 
vel også kunne ha hatt glede av ein tankering som er 
ein, men kan openberre seg i mange former.

Louise Dupree skriv i ein artikkel om tankeringen: 
”Ein viking i Sentral-Asia eller Svartehav-regionen 
kan godt ha plukka med seg tankeringen og mynten 
til Theodosius den 2. og returnert med dei til Norge. 
Derfor kan ein gje ei forklaring på problemet om 
korleis tankeringen, eller idéen om tankeringen, 
nådde Evebø.”

Det virkar naturleg og logisk at Eidehøvdingen 
kan ha kome heim med ideen om tankeringen frå det 
Aust- romerske riket. Men då skulle det heller ikkje 
ver usannsynleg at han kan ha kome heim også med 
kristne idear og tankar frå eit samfunn som var så 
sterkt oppteke av dei. Det sterkaste kristne symbolet, 
krossen, finn vi i Eidehøvdingen si grav.

O. S. G.

Slik feira vi jul på Sri Lanka

Gnanan, nr. to frå venstre, saman med næraste familie.

Historia er fortalt av Gnananan- 
than Michelppithai (Gnanan) som 
kom til Noreg i romjula - 25. desem
ber - for 14 år sidan med kone og ein 
son. Han miste dottera i uroa på Sri 
Lanka, men har fått ein son sidan. 
Familien kom til kulde og mykje 
snø, men møtte varmen i Noreg. Fa
milien er busett på Straume i Hyen, 
og Gnanan har arbeidd i mange år 
på Brødrene Aa.

Kristendomen på Sri Lanka kom via 
misjonærar frå Europa, og difor er jule- 
feiringa svært lik den norske. Ein viss 
forskjell er det, likevel. Kanskje først og 
fremst ved at feiringa på Sri Lanka er 
noko enklare.

Vi feirer til dømes ikkje julekvelden 
som her, men tar til fyrste juledag. Då 
har vi pynta juletreet. Eit tre vi kallar 
«Chavukku», det liknar litt på norsk 
gran. Så lagar vi lyshus i ulike fargar 
med krybbe til, saman med figurar av 
ymse slag. Desse lyshusa heng vi ut framfor huset. Julekaker har vi og, 

småkaker laga av rismjøl, 
dei smakar godt!

Det er fleire religionar på 
Sri Lanka, og omlag 25 % av 
innbyggjarane feirer jul. 
Så å seie alle reiser til jule- 
messe, ei midnattsmesse. 
Når messa er over, vitjar al
le Jesusbarnet i krybba, 
kveikjer lys og ofrar litt. Et
ter midnattsmessa fer vi 
heim, og borna får noko 
godt. Julepakkar og -gåver 
er ikkje mykje brukt.

Så får vi besøk av nokon 
som kallast «Carrols», dei er 

saman med ein utkledd julenisse. Dei 
spelar ulike instrument og syng jule- 
songar. Dette gjer dei til inntekt for fo
reiningar og lag, idrettslag og liknande. 
Etter songane får dei kaffi, kaker og 
brus.

Til julemiddagen er det anten okse- 
curry eller kylling-curry - ein gryterett - 
saman med mange ulike grønsaker og 
ris. Så syng vi julesongar. Mange er like 
dei vi syng i Noreg, melodiane er ofte dei 
same.

Jula varer til nyttår, og i denne tida 
går vi på besøk, eller får besøk av vener. 
Vi sender også julekort til kvarandre. 
Både juleafta og nyttårsafta sender vi 
opp rakettar.

Madhu church
På julekortet ser vi Madhu 
Church - ei pilgrimskyrkje. Dette 
er ei kyrkje for heile landet, nord 
på Sri Lanka.

Kyrkja ligg vakkert til i ein 
skog, der elvar og bekkar renn 
gjennom landskapet.

Kring sjølve kyrkja er det bygt 
omlag 300 småhyttar som er til 
utleige. Hit reiser folk for å kobla 
av, samle krefter og elles feriere. 
Kyrkja er katolsk og er open heile 
året - også i jula.

V._____________________________________ )

Torsheim og Torsheim i Arbeidskyrkja
Søndag 29. oktober var det duka for ei 
storhending i Arbeidskyrkja på San
dane. Det var konsert og opning av 
kunstutstilling på same kveld. 2 x Tors- 
heim var hovudpersonane i kvar sin del 
av kvelden. Det er fyrste gongen det har 
vore eit slikt samarbeid mellom songa
ren Torsheim og målaren Torsheim at 
både konsert og utstilling har vore hal
de same dag og stad. Sokneprest Olaf 
Sig. Gundersen leia kvelden med stø 
hand.

Jorunn Torsheim, dotter til målaren 
Oddvar Torsheim, heldt konsert og vart 
akkompagnert av Anders Rinde både 
på orgel og piano. Jorunn Torsheim har 
teke utdanning innan song, og gav eit 
solid inntrykk av musikkglede og kvali

Olaf Sig. Gundersen og Oddvar Torsheim framfor måleriet som er i kyrkja si eige.

tet. Dei 200 frammøtte tok vel imot 
songaren. Mange av dei frammøtte kom 
langvegs frå, og det vart ei feststund.

Det vart også tid til samsong mellom 
Torsheimane og diktlesing av Limita 
Lunde til akkompagnement på piano.

Utstillinga opna etter konserten og 
har tilknytning til denne. Oddvar Tors
heim avduka sjølv måleriet han har 
skapt til Arbeidskyrkja: Kyrkje på 
Pinsetur. Kunstnaren gav seg god tid til 
å forklare symbolbruken i biletet. Bile
tet skal henge over døra inn til Peise
stova i Arbeidskyrkja.
Etter opninga vart det høve til å ta dei 

77 bileta som var utvalde til å vere med 
på utstillinga, i nærare augnesyn. Det 

Framhald side 20

Kyrkjeikdet - 30 år
Kyrkjebladet vårt er blitt 30 år. Det 
starta opp i januar 1971 og har kome ut 
jamt og trutt sidan den tid. I starten 
vart det gjeve ut 10 nummer pr. år. Og 
kvart nummer hadde 16 sider, men for
matet var litt annleis enn i dag. Det var 
smalare.

Bladstyrarar den gong var prestane, 
elles hadde ein i redaksjonsnemnda 
soknerådsleiarane og Jørgen G. Hauge, 
Harald Eikenæs og Nils E. Eimhjellen. 
Sidan den gong har prestane skifta, 
redaksjonsnemnda har endra saman
setting mange gonger, men heile tida 
har vi hatt same kasserar; den gong 
kommunekasserar Johannes Klungre- 
haug, no pensjonist. Han har halde 
orden på økonomien i bladet i alle desse 
30 åra. All honnør til han for det. 

Solglimt Trykkeri AS her på Sandane 
har hatt trykkinga av bladet i desse 30 
åra, og gjer ein god jobb.

I dag har vi eit blad som kjem ut med 
sju nummer i året, eit blad som prøver å 
vise eit tverrsnitt av arbeidet vi driv 
med rundt om i kyrkjelydane. Eit van
leg blad har 12 sider, men julenummer 
og påskenummer er doble i sidetal og 
gjerne litt fargar på nokre av sidene. 
Har vi mykje stoff, så har det hendt at 
ein i redaksjonen har valt å utvide en- 
keltnummer med ei «plate» for å få 
plass til alt.

Men det bladet vi har i Gloppen i dag, 
er ikkje det fyrste kyrkjebladet vi har 
hatt. Det vart starta opp i 1946 og kom 
ut med åtte nummer det fyrste året. 
Men så langt vi veit, kom det berre ut 

■ tre num
mer i 1947 
før bladet 
gjekk inn. 
Også den 
gong var 
prestane 
bladstyra
rar slik 
det det var 
då det no
verande 
bladet 
vart starta 
opp. Ei tid 

mellom 
det første 
og andre 
bladet 
vårt - had
de vi og eit 
samarbeid 
med «Kyr

)WN øMSTCGKtD

kjeklokka», kyrkjebladet for Hornindal, 
Innvik og Stryn prestegjeld. Dette bla
det er no 64 år gamalt.

Framsida til fyrste nummer av bla
det frå 1946 og 1971 var ganske like 
kvarandre. Vi viser framsida av num
mer 1, januar 1971, 1. årgang, oppe på 
sida. Vi ynskjer kyrkjelydane til lukke 
med bladet og jubiléet.

På biletet til venstre ser vi dagens 
kyrkjebladredaksjon. Framme frå ven
stre: tidlegare kyrkjelydssekretær gjen
nom 20 år, Oddlaug Vereide, kyrkje- 
bladsekretær Marie S. Rygg (også for 
Gimmestad sokn), Jorunn Eide (Breim 
sokn). Bak frå venstre: sokneprest Olaf 
Sig. Gundersen, kapellan Harald For- 
land, Ola Jan Birkeland (Hyen sokn) og 
Kåret Holvik (Vereide sokn). I tillegg til 
dei som er med på biletet, er Anders 
Rinde med som korrekturlesar.

M.S.R.

Em y 
med Petra

Roser og blomar lyste opp langs ve
gen til Petra og Johannes Klungre- 
haug i Åsen. Ein kunne ikkje tru at 
det var slutten av november. Men 
det var intervju til julenummeret av 
Kyrkjebladet som stod for tur.

Vi kom til eit brunt hus, som husmor 
sjølv hadde vore arkitekt for. Og vi vart 
vel mottekne i den koselege heimen.

- Kvar kjem Klungrehaug-namnet 
frå?

- Å, det er frå Byrknesøy i Sogn, der 
Johannes kjem frå, fortel Petra.

- Syster hans og eg var veninner. Og 
så møttes våre vegar i Bergen. Sjølv er 
eg sunnmøring. Eg fekk den glede å få 
vekse opp i ein god, kristen heim.

Far hadde smie, og i den tida fekk 
han to øre for boren, og kvessing av des
se. Bent, broren min, og eg byttest om å 
blåse i belgen og hjelpe far i smia. Sei
nare fekk vi overta skule-vasket. Bernt 
flytte pultane og eg vaska. For det fekk 
vi kr 60 tilsaman i løn for skuleåret. I 
den tida gjekk vi og i skulen på laurda
gane.

Vi delte pengane vi tente. Eg sparte 
mine 30 kroner i tre år, dei kjøpte eg 
stoff til konfirmasjonskåpe for. Ei sy
dame reiste rundt i heimane og hjelpte 
til med sying. For det fekk ho mat og 
husrom, og nokre få kroner. Kjolen til 
konfirmasjonen fekk eg med foreldra 
mine. Men eg løyvde 10 kroner av kåpe- 
pengane, dei gjekk til paraply. Det og 
høyrde med til utstyret. I den tida

Petra og Johannes Klungrehaug.

måtte vi vere nøysame. Og vi vart glade 
for småting.

Kristent livssyn
- Eg trur eg kan seie at eg har stått i mi 
dåpspakt og trudd på Jesus, som Herre 
og Frelsar, heile livet.

Då eg var i 16 års-alderen, var det ei 
kristen vekking i heimbygda. Mange 
kom til tru og fekk ny kurs for livet.

Eg minnest spesielt ei jonsokaft i den 
tida. Eg hadde fått eit stort gnagsår på 
ein fot, så eg kom ikkje ned i sko. Då 
gjekk eg berrføtt ned i fjøra og sette meg 
åleine - då var det som Vår Herre tok 
med på fanget sitt og gav meg ei inder
leg glede, fordi eg var hans!

Det var som å få ei åndeleg niste med 
på ferda - Jesus kallar på oss alle. Og 
den som kjem til meg, skal eg så visst 
ikkje visa bort, seier han.

For lite frekk til & verte 
reklameteiknar
- Frå det eine til det andre. Kva yrke 
hadde du interesse for tidlegare?

- Eg gjekk ei tid på kunsthandverk- 
skule, og hadde planar om å verte 
reklameteiknar. Men læraren min frå- 
rådde det, og meinte at det var eg for 
lite frekk til. Det hadde han vel rett i. 
Seinare vart det to år på eit arkitekt
kontor.

Framhald side 11 

IKON
Eit ikon (ikon kjem av gresk: eikon, 
bilete) er eit bilete som viser Kristus, 
Treeininga, Madonna med Jesus
barnet, helgenar 
eller andre religi
øse motiv. Ikonane 
er måla på tjukke 
treplater og gjerne 
ikkje større enn 30
x 35 cm og utan ramme. Men dei er\ 
oftedekorert med risa, eit beslag av 
edelt metall. Ikonane er vanlege i 
den gresk-ortodokse kyrkja og bru
kast både i kyrkjerommet og heime. 
Dei vert rekna for å vere heilage.

Ikon-kunsten vart opprinneleg 
sett på som handverk, men vurde
rast i dag høgt som kunstart. Gamle 
ikonar er sterkt etterspurde. Men det 
er t.d. veldig vanskeleg å få lov å 

bringe utgamle ikonar frå land som 
t.d. dei tidlegare sovjetiske landa.

Mange tek i dag opp det gamle 
handverket med å 
lage ikonar, og ik
kje berre innan 
den gresk-ortodok
se tradisjonen. 
Ikonane har noko 

å seie til fleire. Måleteknikken for 
ikon-måling er spesiell, fargane er 
iblanda egg. Føremålet er at ikona
ne skal stråle ut lys, lys som kjem 
innanfrå.

Karin Vereide, utflytta nordstren- 
ding, er ei av dei som har ei samling 
ikon, og vi er så heldige å ha fått lå
ne bilete av nokre av desse. Ho har 
og skrive ein omtale av dei to typane 
ikon har har sendt bilete av.

Gudsmorikonet
Ikonen som det er bilde av «Jomfruen 
fra Vladimir», er en av kristenhetens 
mest kjente klenodier. Den ble malt i 
Grekenland for nær 900 år siden, kom 
til Russland ganske snart og har spilt 
en stor rolle for det russiske folks kirke 
og historie. Den kalles gjeme for «det 
russiske folks aller helligste skatt».

Denne utformingen av Maria med 
Jesusbarnet har en meget dyp sym
bolsk mening som er meget omfattende, 
og som det ofte kan ta lang tid å leve seg 
inn i. Jeg vil likevel nevne den mest på- 
fallende symbolikken; Marias rolle i bil
det er den samme som i Guds frelses- 
plan: Hun skal lede oss til Jesus. Med 
sine hender holder hun fram barnet. 
Hun tvinger ikke. Bare inviterer. Så blir 
det opp til oss å ta imot han. - Marias 
ansikt er preget av sorg og smerte. Hun

«Vladimirskaja»
er den lidende mor. Hun vet hva det er å 
være fattig, på flukt, være engstelig for 
fremtiden og stå under korset.

Jesus er ikke framstilt som noe barn, 
men som en voksen mann i miniatyr. 
Han er «Ordet» som «var i begynnelsen 
hos Gud» (Joh. 1,1-2), «Født av Faderen 
før alle tider» (Den nikenske trosbe- 
kjennelse). Han omfavner sin mor og 
gir seg seiv helt til henne. Han holder 
sitt ansikt tett inntil hennes, og puster 
mot hennes munn og gir henne av sin 
ånd. Jesus har Guds livgivende ånd i 
seg. Derfor er halsen tegnet så overdre- 
vent kraftig. «Så åndet han på dem og 
sa: Ta imot den Hellig Ånd» (Joh. 20, 
22).

Ikonmaler: Ova Grant (Nikolai) 
Svele.

Eier: Karin Vereide.

Guds Mor 
Hodegetria

Blant dei mange ulike variantane av 
Maria med Jesusbarnet i ortodoks iko- 
nografi, understrekar Guds Mor Hode
getria forholdet mellom mor og barn. 
Evangelisten Lukas skal ha malt den 
fyrste versjonen av dette ikonet. Det 
vart tidleg tillagt undergjerande eigen
skapar etter som Maria sa: «Mi velsig
ning vil alltid fylgja dette ikonet.» Kan
skje ei slik legende har oppstått fordi 
Lukas er den av evangelistane som for
tel mest detaljert om Jesu barndom.

Guds Mor held Sonen på sin venstre 
arm og viser til han med høgre hand. . 
Det greske ordet Hodegetria tyder veg
visar og refererer til denne tilvisande 
handstillinga. Guds Son kom til verda 
gjennom Teotokos (Gjenføderska), og 
her presenterer ho Sonen for verda.

Maria og Jesusbarnet ser på oss med 
innovervende, tankefulle blikk. Jesus
barnet sit opprett på Maria sin arm. 
Han velsignar med høgre hand og held 
ein skriftrull med den venstre. Desse 
kjenneteikna formidlar at barnet fram
står som den preeksistente Logos (skrif
trullen) og den komande Frelsaren (vel- 
signingsgesten).

Det vaksne, opphøgde preget som 
barnet har, synleggjer det paradoksale 
ved Kristi person; han er både Gud og 
menneske. Himmelens majestet tronar 
på Maria sin arm. Ein tekst hos profe
ten Jesaja får fram dette paradokset på 
ein særleg tydeleg måte:«For eit barn er 
oss født, ein son er oss gjeven. Herre
veldet kviler på hans aksler, og han skal 
kallast: Underfull Rådgjevar, Veldig 
Gud, Evig Far, Fredsfyrste.» (Jes. 9,6).

Ikonmaler: Kostas Fthenakis (gresk)
Eigar: Karin Vereide.

Mmnegdve
Hjarteleg takk for minnegåve på kr 
2.750,- til Arbeidskyrkja i Mona i 
høve Knut A. Eide si gravferd.

For styret
Olaf Sig. Gundersen

Bufellesskayet i Hy en 
nar fått el orgel

Dette er ei gåve frå Hyen Bonde
kvinnelag, og orgelet vart teke i 
bruk for fyrste gong ved nattverds- 
gudstenesta i november.

Hjarteleg takk for gåva.

Har du huasa å betale?
Har du hugsa å betale for Kyrkje- 
bladet i år 2000? Det er ikkje for 
seint enno....

Postgiro nr. 0804 341 6872

Konfirmasjon 2001
Konfirmasjonsdatoane i år 2001 blir 
såleis:
Breim kyrkje: endra frå 13. mai 

til 20. mai 
Gimmestad kyrkje . 24. mai
Vereide kyrkje..........27. mai
Hyen kyrkje............ 4. juni

Eldsjeler med årviss julemesse ♦ ♦ ♦

Starta arbeidet like etter ferien 
Når vi skal førebu og lage alt i stand til 
jul begynne vi så smått i november, men 
dei som står for julemessa til Gloppen 
KFUK-KFUM starta opp alt like etter 
ferien. I heile haust har ei ivrig kvinne
gruppe hatt samlingar på bedehusloftet 
på Rygg kvar veke og laga mykje fint.

Eg tok turen innom siste tysdagen 
før julemessa og fekk ein prat med 
damene som jobba:

Anne-Irene Sætre, Unni Lundgren, 
Inghild Bakketun og Tone Runshaug 
Tennebø.

Kor mange dr har de laga til julemes
se?

Tone og Inghild fortel at dei har vore 
med i dette arbeidet frå ein gong på 80- 
talet. I mange år vart julemessa for 

Ungdomsforbundet arrangert i ulike 
bygder i Nordfjord, men dei siste åra 
har Sandane vore fast stad.

Unni fortel at ho har delteke i arbei
det omlag 5 år, medan Anne-Irene har 
blitt med dei siste 2 åra. Bedehus- 
lemmen her på Rygg har vore ein grei 
stad å vere med arbeidet dei siste åra, 
fortel Inghild.

Feira 50 års-dagen 
på bedehusloftet
Som vaken journalist hadde eg fått med 
meg at det nett var avvikla 50-årsfei- 
ring for Tone og eg ville gratulere med 
vel overstått, men fekk ei overrasking: 
Denne siste tysdagen i november var 
sjølve dagen. Jubilanten brukte med 
andre ord kvelden saman med gode 

venniner til den siste finpussen før 
åre ts julemesse.

Allsidige produkt
Kva slags varer har de satsa på til årets 
julemesse?

Dei fortel at mange produkt går att 
frå år til år, t.d. dukar, kjøkkensett, 
smånissar, servietthaldarar, bivokslys, 
tørka sopp, m.m.

“Vi greme oss litt over at ikkje fleire 
nye blir med som kan gje oss nye idéar 
til kva vi kan lage,” seier Inghild.

Nytt av året er likevel øyredobbar 
med skjel og sneglehus - samla frå fjæra 
i Lofoten av Unni. Ferdig julebakst er 
også ei populær vare som fleire andre er 
med og lagar til messa.

Fullt av folk på messa 2. desember 
Oppslutninga om årets julemesse var 
god. Mange nytta sjansen til gode kjøp 
med det same dørene vart opna og dei 
mest populære varene var vekke i løpet 
av fyrste timen. Ferdig julebakst viste 
seg å vere ekstra populært. Elles tok 
mange seg ein pause med prat og kaffi 
kring småborda.

Då programmet starta klokka 12 var 
dei nye lokala til Datainstituttet i Hen- 
denkvartalet heilt fullsette. Det vart ei 
triveleg stund leia av Ingrid Fredly 
Bakketun.

Olaf Sigurd Gundersen heldt ein 
humørfylt andakt og Magni Vereide 
Kroken song solo.

På bedehuslemmen på Rygg. Frå ven
stre: Unni Lundgren, Inghild Bakketun, 
Anne-Irene Sætre og Tone Runshaug 
Tennebø. Marit Rygg hadde forfall 
denne kvelden.

Magni Evebø Sand og Kari Gåsemyr 
selde kaffi og kaker.

Godt økonomisk 
resultat av messa 
Frå tidlegare har midlane frå denne 
julemessa for ein stor del gått til Nord
fjord krins av KFUK-KFUM og Nes- 
holmen. Siste åra har inntekta gått til 
GLOPPEN KFUK-KFUM som så vur
derer kvar midlane trengs mest.

Kasserar Teije Sand melder at brut- 
tosummen frå årets julemesse kom på 
kr 26.839,00, og seier seg godt nøgd 
med resultatet. Arrangøren bed oss 
formidle ei stor takk til alle gode støt
tespelarar som slutta opp om arrange
mentet - slik at ein kunne oppnå eit så 
godt resultat!

Framhald frå side 7 
etter kvart fire born, tre gutar og ei 
jente. Vi kom til Sandane i -63, budde 
på Holt dei to første åra, medan vi byg
de huset her. Vi flytte inn her i -65.

Tidlegare budde vi på Eggesbønes i 
Herøy på Sunnmøre. Der var svært 
verhardt og mykje storm, men triveleg 
likevel. Mellom anna var eg med i spei- 
dararbeidet. Der var Trond Våge med, 
han som no er barneombod.

Bønhøyring
- Eg har tru på bøn, og har erfart så 
mang ein gong, at det hjelper å be.

Gutane våre var så interesserte i 
modellflyging. Knut, den eldste, hadde 
fått seg klokke. Det var stor stas, og ik
kje sjølvsagt å eige det, i den tida.

Ein kveld kom han heim, svært for
tvila og lei seg. Han hadde misst den 
dyrebare klokka si. Det var is på fjor
den og dei hadde leika med flya sine 
der. Vi bad i lag om at han måtte finne 

I att klokka. Tidleg neste morgon køyr- 
I de Johannes gutane til isen for å leite.

Det var vel som å finne ei nål i ein høy- 
I stakk, som det heiter. Mørkt var det og.

Eg sat heime - i bøn.
Etter ei lita stund stod det ein strå

lande Knut i døra - med klokka i han-
I da.

- Veit du kva, mor? Den dukka opp - 
I rett framfor bilen, så vi kunne ha køyrt 
I den sund.

Det var ein takksam og glad gut som 
for på skulen den morgonen. Takksa
me og glade var vi alle.

Etter at borna var konfirmerte fekk 
I eg jobb som intematassistent på Sørei- 
I de skule. Det var som å vere mor for dei

Isom var der. Etter det var eg heime
hjelp ei tid. Johannes har hatt arbeid 
■ som revisor for Nesjane Suvenir. Og vi 
må føye til at han har vore kasserar for 
Kyrkjebladet sidan det starta i januar 

I 1971.

Gutane våre er busette austanfor 
med sine familiar. Men Elin bur her i 
huset ved sida av. Så derifrå har vi be
søk av små og stor kvar dag.

Det er godt å vere pensjonistar og. 
Eg driv med litt handarbeid og er med 
i to misjonsforeiningar m.a.

Med juleførebuing tek eg det lett
vint. Bakar lite, men vaskar litt eks
tra.

Det viktigaste er nok den åndelege 
førebuinga. Og take tid saman med 
Jesus Frelsaren i Ordet, bøn og gjer
ning. Teikn i tida syner at Han kjem 
snart synleg til jorda igjen.

Til sist minner vi om eit vers frå 
salme-boka:

Gjer døra høg riv stengsler ned,
og inn til deg din Konge bed!
Då kjem Han til deg mild og sterk,
og fremjar i deg alt Guds verk.

Velsigna julehelg!
Jorunn

9 jule-
finn du også i år utanfor 

Eikenæs-butikken i tida 20.-
23. desember kl. 11.00 -17.00

Ved å gje pengar i julegryta er 
du med å støtte menneske i 
naud. Pengane vert sendt til 

Kirkens Nødhjelp.
God føijulstid til dykk alle!

Vereide sokneråd

Pensjonert bonde oa dobetrotterfrå Vereide
Like ved prestetunet på Vereide bur 
ein eldre, gåverik kar med allsidige 
kunnskapar. Vi har ofte mott han i 
biblioteket med ein bunke bøker av 
ulike slag under armen. Han er 
svært interessert i historie, men er 
vel litterært altetande. Nils Molde- 
stad og bøker blir eitt for meg.

Nils fortel at han kom til Vereide som 
paktar av prestegarden i 1946. Namnet 
seier oss at han må vere breimning. 
Han kom til verda på Moldestad i 1913, 
så han er blitt ein eldre mann. Kroppen 
fortel det, men dei levande auga fortel 
noko anna. Dei er heile tida med.

Vi i Kvrkjebladet har fått tips om at 
vi bør ta ein prat med denne mannen. 
Han har så mykje å fare med.

Nils har skrive ned minne frå bame- 

og ungdomsår i ei bok han har kalla 
«Tilbakeblikk». Føremålet med boka 
var at dei tre borna Johan, Synnøve og 
Randi, skulle få høyre korleis det var å 
vekse opp på ein gard i Breim då for
eldra deira var unge.

Minna fortel om eit bondesamfunn 
som var totalt ulikt det vi opplever i 
dag. Folk sleit fælt for utkomet, og var 
som oftast pengelens. Kvar dag hadde 
nok med si møde, det var lite rom for 
langsikige planar, og barneflokkane var 
store. På Moldestad var dei sju søsken. 
Mora til Nils døydde då han var fire år, 
så faren fekk tungt å bere.

Nils heldt seg mykje hos slekta si på 
Feide. Det var ofte slik slekte hjelpte 
einannan.

Om ein hadde evner og lyst til å bru
ke dei, var det mest uråd for småkårs
folk å få det til. Bankane kravde fleire

Nils Moldestad - pensjonert bonde og 
globetrotter.

kausjonistar med midlar, og dei var 
ikkje lette å finne. Det var ikkje alle 
som hadde like lett for å spørje, heller. 
Nils fekk seg mellom-skule i Volda, der 
han budde hos slekta si. Så blei det Min- 
dresunde Jordbruksskule nokre år sei
nare, før det blei jamt slutt med skule
gangen. Dette mønsteret har vi tallause 
døme på: ungdom som ikkje får brukt 
dei rike evnene sine, det skjulte Noreg.

For Nils blei det tilfeldige strøjobbar 
før jordbruksskulen, arbeid på Stortveit 
gard og Fana prestegard i Bergen før 
han drog til Jæren for å lære korleis 
jærbuen fekk det til. Dette var god lær
dom å ta med seg til Vereide prestegard. 
Nils og kona Agnes var klar til å begyn
ne for seg sjølve.

På tur til Bulgaria.

Arbeidet på prestegarden fram til 
pensjonistalderen hoppar vi over. «Det 
kjem ikkje denne soga ved.»

Det vi er interesserte i å prate om, er 
alle reisene han har teke sidan han blei 
pensjonist. Det vil seie rundt 1980. Si
dan han er så belesen, hadde han vel 
lyst å sjå og oppleve, snuse inn, alt dette 
som bøkene har fortalt om, sprengje dei 
lokale grensene.

«Hadde du ikkje reist tidlegare?»
«Nei, det var det aldri tid til. Då eg 

vart pensjonist, lurte eg på kva mei
ningsfullt eg kunne fylle dagane med. 
Med passivitet og gode dagar blir ein 
fort gammal.»

«Wenn jemand eine Reise tut, kann 
er was erzåhlen,» seier tyskaren. Og 
Nils har verkeleg mykje å fortelje. Ikkje 
minst syns han ha hatt ein forkjærleik 
for det tidlegare Sovjet. For å få størst 
mogleg utbytte av turane har han utru
leg nok lært seg russisk på sine eldre 
dagar! Lærebok måtte han til Sverige 
for å finne!

«Russisk, som er så ulikt norsk, måt
te vere litt av ei prøving å få til. Korleis 
klarte du det?»

«Eg gjekk på brevskule og lytta til 
bandopptak. Det verste var å lære seg 
det russiske alfabetet. Det er så ulikt 
norsk. Straks etter at eg hadde begynt 
med russisk, var eg med på ein tur til 
Bulgaria arrangert av Norges Bonde
lag. Vi farta mykje rundt og opplevde 
mykje. Bulgaria var jo ein kommunist- 
stat på den tida, så det var ei spennan
de oppleving å sjå korleis det verka. Eg 
var den einaste herifrå.»

Måla for reisene skifter stendig: I 
1982 var han på ei jordbruksutstilling i 
London. Då fekk han sjølvsagt med seg 
dei viktigaste attraksjonane, som Ma- 
dame Tussaud’s Waxwork Exhibition, 
British Museum, Tower Bridge.

Han fekk og med sg en tur til Wey
mouth på sørkysten, der dottera Randi

Ved hamna i Weymouth.

hadde vore på språkskule to år før. Han 
vart motteken med opne armar av 
vertsfolket hennar.

I sjømannskyrkja hende noko merke
leg; han høyrde at ei tilsett snakka så 
merkeleg likt han sjølv. Det viste seg at 
ho kom frå Reed. Ein musikkstudent 
kom og derifrå. Han humrar godt når 
han fortel det.

Eg hadde høyrt at Nils har vore fleire 
gonger til det tidlegare Sovjet, m.a. fare 
med den transsibirske jernbana.

«Ja, eg har fare tre gonger austover. 
Endestasjonen var Khabarovsk, som 
ligg ved elva Amur. Frå Moskva har eg 
brukt både fly og tog. På vegen vil eg 
særleg nemne Novosibirsk, ein million- 
by som ligg ved Ob. Der har eg overnat
ta. Byen er ein kjend studentby for ut
valde studentar. Eg besøkte ein slik stu
dentby. Studentane verka flotte og 
harmoniske.

«Kva inntrykk sit du igjen med frå Si
bir?»

«Toget stogga ved landsbyane. Det 
var grønt og velstelt rundt husa. Men 
dei endelause steppene verkar einsfor
mige med få skifte, og avstandane er så 
enorme. Eg delte difor opp turen med 
tog og fly. Eg har aldri reist begge vegar 
med tog.

Kor store avstandane er, får ein eit 
inntrykk av når ein passerer 11 tids- 
soner frå vest-Russland til Khaba
rovsk. Turen med tog tek ei veke.

Russarane var lette å kome i kontakt 
med. Dei er eit høfleg og varmt folke
ferd.

Eg kom i prat med ei ung lærarinne 
med ei dotter på fem-seks år. Det gjekk 
bra med russisken. Ho smilte og vinka 
då ho gjekk av toget.

Samovaren som står og putrar ute i 
korridoren, er så typisk russisk. Og 

teen er verkeleg god. Maten var bra, 
men eg åt ikkje kjøt. Salmonella, veit
du.»

Det lyder utruleg å sjå for seg ein el
dre bonde frå Nordstranda så langt sør 
som i Armenia, det første landet som 
vart kristna, Uzbekistan med byen 
Samarkand, som var der alt då Alexan
der den Store la under seg landet, Tad- 
zikistan med hovudstaden Dusjambe, 
Turkmenistan, namn som seier oss 
heimfødingane ingenting. Der nede, ved 
grensa til Afghanistan og Iran, har pen
sjonisten Nils gått og kikka. Åleine, 
men fornøgd. Det lyder som ein utruleg 
fabel!

Nils skryter svært av arkitekturen i 
den orientalske Samarkand med sin 
praktfulle orientalske minaretar. Det 
ville vore noko for norske arkitektstu- 
dentar!

Ein kan ikkje fortale Russland utan å 
få med seg Moskva.

«Eg går ut frå at du har vore i Moskva 
fleire gonger?»

«Ja, det stemmer. Og opphalda gjekk 
over eit par dagar kvar gong.

I juli -83 var eg først med på sight
seeing i Moskva by med Den Raude pla- 
sen og Kreml, om kvelden var eg i Kon- 
gresspalasset på ei ballettførestilling. 
Heilt praktfullt! Dette kan russarane! 
Eg var ein av 6.000 andre i salen!»

Nils fortel at han besøkte mange kyr
kjer. I Moskva var det kyrkjer overalt, 
mykje tettare enn hos oss. Han trur det 
er minst like mange kristne der som 
her.

Kommunistane klarte aldri å ta 
knekken på kristentrua til folk. Den sat 
for djupt i folkesjela til det.

Kyrkjene var flott utsmykka med 
ikonar overalt på veggene, og gudste
nestene var godt besøkte av både unge 
og eldre, især i påska. Det er særleg ei 
gudsteneste som sit sterkt i minnet 
hans, i Irkutsk.

Men noko likte han ikkje; alle tigga
rane utanfor kyrkjedøra.

«Ein kveld året etter var eg på sirkus 
på den fantastiske Gorkiplassen. Par
ken er så storarta med sine tre, busker 
og roser! Artistane var av verdsklasse. 
Det var heilt utruleg! Eg sa til meg sjølv 
at noko slikt får eg aldri oppleve meir!

Eg var også og såg Lenin i Lenin- 
mausoleet. Der måtte vi stå i kø ei heil 
stund.

Dette året var eg også på sightseeing. 
Det merkelege var at vi hadde same 
guiden begge åra!

Metroen fekk eg og med meg.
Eg fekk og oppleve Panorama- 

museet med sitt sirkelrunde rom med 
krigen mellom Napoleon sin hær og 
russiske soldatar malt på veggene. Det 
var heilt storarta!»

Som regel har han reist åleine på tu
rane, men til Skottland og Polen hadde 
han følgje med ein interessant og god 
kamerat. Olaf Gundersen, far til Olaf 
Sigurd.

«Olaf er den teologen eg har kome 
mest i kontakt med. På begge desse tu
rane delte vi rom. Han var eitt år yngre 
enn eg og var ein verkeleg god kamerat. 
På turen til Polen tok vi båt frå Sverige, 
sidan Olaf ikkje likte å fly.

Olaf saknar eg sterkt.»
Som avrunding på intervjuet stansar 

vi ved turen til Cuba. Flyturen dit ver
kar heller komplisert; frå Fornebu til 
Moskva, overnatting der, så om Berlin 
til Irland, frå Irland om New Foundland 
til Havanna. Der budde han ein månad 
i ein slags arbeidsleir.

«Landet er utruleg fruktbart og har 
nok av både regn og hete. Men USA har 
gjort det så vanskeleg dei kan for cuba
narane. Eg er ikkje kommunist, men eg 
er blitt pro-Cuba.

Eg var med og arbeidde ute på mar
kene, reinska ugras. Vi vart vekte kl. 6 
om morgonen, kl. 7 var det frukost. Et

ter maten vart vi køyrde med lastebil ut 
til arbeidsplassen på risåkrane. Dei 
hyppa opp risvekstane som vi gjer med 
rotvekstane. Det var mange gymnasias
tar, også norske, mellom arbeidarane.

Dei brukte oksar med grimer til 
trekkdyr. På grima var det festa netting 
som skulle hindre dei i å ete på risen.

Der vart eg kjend med ein lektor frå 
Ålesund, han underviste i russisk. Da
ma hans var frå Davik.

Der på Cuba trefte eg forresten på 
ein eller to av borna til Dag Fosstvedt. 
Eg minnest ikkje sikkert.»

Eit anna døma på kor lita verda er; 
kven andre trefte han på i Moskva enn 
Karin Vereide!

Nils Moldestad imponerer meg. Det 
er utruleg kva han har fått til, kva han 
har å fare med! Det er mest ikkje til å 
tru!

Som pensjonist har han gått heilt nye 
vegar, vore utruleg kreativ.

Eg trur han vil ha sagt oss at vi skal 
bruke dei evnene vi har, så lenge vi kan.

Nils vil få ønskje alle som les dette, 
alt godt!

Kåre Holvik

Den amle B
No i jubileumsåret for kyrkjebladet 
vårt hadde vi i redaksjonen ynske 
om også å ta fram ei lita perle frå 
fyrste kyrkjebladet vårt. Det er ei 
skildring av den gamle Breimskyr- 
kja og skikkane kring kyrkjegang, 
skriven i 1946 av Ingebrigt Næss. 
Stykket sto i blad nr. 4 1946, og gjev 
eit innblikk i ei tid som no er meir 
enn 120 år tilbake. Ved gjennom
gang av dei tidlegaste årgangane 
av vårt noverande kyrkjeblad ser 
ein at stykket også vart høgt vurdert 
i 1971, der det sto i julenummeret.

Red.
Dei i Breim som nå er over 70 år min
nest så vel den gamle, kvitmåla kyrkja 
med pannesteinstak på. Det var høgtid 
og alvor over Breim kyrkjelyd kvar søn
dag og helgedag dei samla seg kring 
denne gamle, men vyrdelege kyrkja. 
Folk kom i lange, tette rader som i fest- 
fylgje frå Reedtunet ned vegen mellom 
Tinghaugen og Prestestova, over Løken 
og bort mot kyrkjegardsmusen. I 
fjøra mot vatnet stod tett i tett 
med båtar, og folk var samla frå 
heile bygda. Alle helsa på slekt og 
vener og kjenningar. Dei prata 
om arbeid og fest, om lukka og 
motgang. Somme var smilande 
og glade, andre alvorsame og 
sorgfulle. Av og til var det nokon 
som tørka tårer bort.

Når kyrkjeklokkene byrja ki
ma, letta alle karfolka på hatten.
Det var som Guds ande sa til 
kvar og ein: «Her er Guds hus.
Her er himlens port.»

Folk gjekk inn på kyrkjegar

den gjennom den austre porten og gjen
nom den sørvestre, som var hovudinn
gang. Over denne var ein stopul med 
tak på. Når presten kom frå prestesto
va, inn den austre porten bort mot kyr
kja, vart han vyrdsamt helsa av kyrkje
lyden. Når så klokkene ringde saman, 
stemnde folk inn. Gudstenesta var byr
ja. Då såg vi mor bøye kne før ho tok 
plass i stolen sin, og vi såg far lute seg i 
stolen til bøn. Det er som fedrene våre 
ropar til oss som lever nå: «Gjer de som 
vi!»

Gamlekyrkja verka noko låg og djup 
når ein sat i stolane, for glasa var plas
serte høgt på veggene, og døra til kvar 
stol var høg, og stolryggen sameleis. 
Men såg ein opp mot kvelving og prei
kestol, verka ho høgreist. Kvelvingen 
var blåmåla og utstyrt med sol, måne, 
stjerner og kometar. Målaren må ha 
hatt ein livleg fantasi og ikkje liten 
bibelkunnskap. Kring veggene var 
måla vakre ornament, med krull og 
sving og blomar innimellom. Der var 
det dg figurar av englar, profetar og

«Hun tok oss i hånden, 
og følge hun gav 
bort derfrå til kirken 
så stille og lav, 
hvor fedrene ydmykt 
har bøiet kne, - 
og mildlig hun sagde:
”Gjør I som de”.»

apostlar, og over dei drakar med lange, 
kvasse tenner og lange halar. Det var 
kampen mellom det vonde og det gode i 
menneskenaturen som var synt fram 
på denne måten. Alle dei bibelorda som 
var måla på bjelkar, altartavla og fleire 
stader elles kringom i kyrkja, skulle 
minne kyrkjelyden om kvar ein finn 
våpna mot dei vonde maktene i oss. Al- 
tarbiletet var krossfestinga, det var 
langfredagssorga. I nyekyrkja er altar- 
biletet oppstoda. Kor dette passar 
saman. Minnet om død og grav til opp
stoda og liv i Jesus Kristus.

11886 flytte Breim kyrkjelyd frå den 
gamle kyrkja til den nye. Dei 64 som det 
året gjekk til konfirmasjonsførebuing 
vart konfirmert i gamlekyrkja søndag 
etter pinse, men gjekk til nattverd ved 
første gudstenesta i nyekyrkja. Av des
se lever nå kanskje 10-12. Dei vil aldri 

gløyme den siste høgtidsdagen 
dei opplevde i gamlekyrkja og 
den første dei hadde i den nye.

Lat oss ikkje gløyme den 
staden der mor og far førte oss 
fram til Gud i den heilage då
pen, der dei fylgde oss til kon
firmasjon og nattverd, og der 
prest og kyrkjelyd sidan har 
lyst si signing over oss. Då 
kjem 6g vår himmelske far 
med sin nåde og kraft, så vi til 
slutt kan samlast i den store 
kyrkjelyden heime hjå han. 

Næsstranda, våren 1946.
Ingebrigt Næss 

Gimmestad kyrkje er blitt 90 år. 6. de
sember 1910 vart kyrlga vigsla av bis
kop Erichsen. Med vigslinga av Gimme
stad kyrkje hadde ein i noverande Glop
pen fullført tre kyrkjebygg i løpet av 35 
år. Det starta med Hyen kyrkje i 1876, 
vidare med Breim kyrkje i 1886 (den 
gong Breim herad) og til sist Gimme
stad kyrkje i 1910.

Men prosessen med å få byggje kyr
kja starta 30 år tidlegare ved at Nils 
Gjemmestad og Nils Rygg sende søknad 
til stiftsdireksjonen om ny kyrkje i sok
net då den gamle var for lita og «brøst- 
ferdig». Saka kom tilbake til heradsty- 
ret som bad om utsetting sidan det had
de vore så store utlegg til Hye-kyrkja og 
Vereids-kyrkja dei siste åra. Så kvilte 
saka i 20 år, og etter ein del diskusjon 
om stad val for kyrkja, vart det ved 
kongeleg resolusjon dagsett 26.1. 1909 
gjeve løyve til å byggje kyrkje på Ame- 
stadneset.

I byggjenemnda som vart utpeika av 
soknestyret sat kjøpmann J. E. Aaland, 
formann, og bøndene Olav Mardal, Ola

Gimmeskd kyrkje -
A. Gimmestad og Rasmus Rauset. Teik
ninga vart laga av arkitekt Eckhoff i 
Oslo. Byggjearbeidet starta i 1909, og 
kyrkja vart oppført av byggmeister An
ders Karlsen, Nordfjordeid, med Jørgen 
Myroldhaug som bygningsformann. 
Ola Moen var formann for murarbeidet.

Tysdag 9. august 1910 står det i avi
sa «Nordfjord» under overskrifta «Fraa 
Sudstrandi»: «Den nye Gimmestadkyr- 
kja hev dei no lagt taket paa. Det vert 
visst ei væn kyrkja, som ein kjem til aa 
hava hugnad av. -» Det som elles står i 
same stykket har med slåtten, eple- 
hausten og blåbærplukking å gjere.

Fredag 11. november 1910 står det 
vidare i «Prædikantliste» i same avis at 
søndag 13. november vert: «Sidste guds- 
tjeneste i den gamle kirke». Denne vart 
halden av prost Prytz og avisa 15. no
vember står heile avslutninga av preika 
hans sitert.

Sudstrands songlag song etter av- 
skilsgudstenesta i Gamle Gimmestad 
kyrkje 13. november denne avskils- 
songen:

Detalj frå den 
første altar- 
duken i 
Gimmestad 
kyrkje. Sydd 
til kyrkja var 
ny i 1910.

90 år
Avskil me tek no her idag
med Gjemmestad eldgamle kyrkja.
Her hev Gud Fader gjort oss glad 
baade i helg og i vyrka.
Kvar gong Guds ord vart bore fram 
med løysing fraa syndenaud og skam, 
forfeder og born i aarhundrad.

Aa, for ei høgtids-stund det er 
her paa den heilage grunnen, 
daa samla for siste gong 
me fær takka med hjarta og munnen 
Gud som oss gav so god ein arv 
fraa tider som var og kom og kvarv, 
for naaden i daapen og ordet.

So vil me minnast alle deim, 
som no i gravi seg kviler.
I Jesu, Lambet, tvegne rein 
lenger dei slepp no aa tvila.
Desse som stod os hernede nær, 
aa, lat oss alle i samla hær, 
møta dei heime i himlen.

Signe so Gud vaar kyrkjelyd 
no og i komande dagar.
Ditt evangelium for oss tyd, 
herleg du alt for oss lagar.
Lær oss aa tru og ly da deg, 
du gjev oss solskin paa vaar veg; 
fred yver heimen og kyrkja!

Heldigvis vart ikkje dette den siste 
gudstenesta i Gamle Gimmestad kyr
kje. Det var rett nok vanleg at dei gam
le kyrkjene vart rivne når nye vart byg
de, slik det gjekk med den gamle 
Breimskyrkja.Heldigvis for bygda og 
for Gloppen var der personar som såg 
den spesielle verdien av gamle-kyrkja 
på Gimmestad, og dei lukkast i arbeid 
med å ta vare på kyrkja. Eit viktig 

namn her var Gunnar Fitje i det Frilyn
de Ungdomslaget. Slik kan vi framleis 
ha glede av den gamle kyrkja.

Onsdag 7. desember står følgjande 
stykket i avisa «Nordfjord»:

Den nye kirke
for Gjemmestad sogn indviedes igaar 
av biskop Erichsen.

Uagtet føret var yderst daarlig, var 
der dog meget folk frammøtt tildels 
langveis fra forat overvære denne høi- 
tidelige handling.

Det gjorde et mægtig indtryk at se 
den store almue med presteme i spis
sen gaa i procession til kirken, hvor 
man blev mottat med musik fra orgel og 
strykekvartet under hr. kirkesanger 
Reeds utmerkede ledelse.

Den høitidelige indvielse, hvori de 
fleste av presterne deltok, i forbindelse 
med biskopens mægtige, alvorsfulde 
prædiken gjorde et gripende indtryk, 
som sent vil glemmes av de mange til- 
stedeværende.

Vi ønsker bygden tillykke med den 
nye, vakre kirke. Det er en av de smuk- 
keste landskirker, vi har set. Baade 
bygmesteren og byggekomiteen har 
ære av det vel utførte arbeide.

Og at kyrkja vart vakker er vi nok alle 
einige om. Kyrkjelyden kan glede seg 
over at den gamle alterramma no er på 
plass att i kyrkja med Kjeld Heltofts 
verk: «Dåp i Nye Gimmestad kyrkje» på 
sideveggen i koret.

Då kyrkja vart ny, vart den utsmyk
ka med mange fine gåver. Framme på 
alteret låg den nye alterduken, hand- 
sydd og vakker - ei gåve frå kvinner i 
kyrkjelyden. Det er nok mange som har 
vore med og sydd på den, men hittil har 
ein berre klart å finne namnet til ei av 
syerskene. Per K. Mardal fortel at Oline 
Mardal (fødd ca. 1884) var med som sy
erske. Ho vart seinare gift med Ola 
Henden frå Hennebygda. På den gamle

Gimme
stad

kyrkje,
truleg
våren
1911.

alterduken er brodert: «Gaave fraa 
kvinnor i Mardals og Rysdals krinse 
1910». Denne vart skifta ut kring 1957 
av di den vart «møyr». Også den nye 
vart laga av kvinner i Bukta og Indre 
Gloppen. Så langt vi veit vart den nye 
sydd av Sigrid Tonning, Cecilie Fitje og 
Eva Søreide.

Elles er den vesle lysekruna og mes- 
singstakane på altaret gåve frå med

lemmer i byggjenemnda. Utvandra sør- 
strendingar gav i 1912 den fine kopien 
av Thorvaldsens meisterverk «Kris
tus». Slik vart B. Tunolds altarmåleri 
frå 1910 bytt ut.

Den første gudstenesta i kyrkja vart 
halde søndag 11. desember 1910. Og 
etter «Prædikantlista» var det pastor 
Eckhoff som heldt den.

M.S.R.

Barne- oa unaiomsmime frå julefestar 
i skulehuset i Etmnjellen

Skulehuset hadde skulestove, kammer 
og gang. I kjellaren var det matsal og eit 
lite kjøkken. Med var Maria på fjellen 
og Katrina i Knutekvia som vaska i 
skulehuset då eg vaks opp. Det var all
tid kvitskura golv og lukt av grønsåpe 
som møtte oss i skulestova når vi kom 
til julefest, pynta i kviteblusar og folde
skjørt, eller kjolar pynta med paljettar. 
På veggane var det spikra einer pynta 
med flagg og glitter i alle hjørne og 
kring bileta som hang på veggane. Der 
var Jesus-bilete og kongebilete og bilete 
frå naturen. Den store, svarte rund
brennaren med dekorativ krune på, var 
nypussa og blank, varm av alle dei tørre 
bjørkeskiene som dura og brann. Og 

r

v

midt på golvet stod juletreet! Mestepar
ten av pynten var laga av skuleborna. 
Oljelampen som hand ned frå taket, og 
levande lys på treet gav eit heilt spesi
elt lys i rommet. Her var det varmt, 
trygt og godt. Det var festdåm over sku
lestova.

Julefestane tok vanlegvis til kl.
13.00. Det var alltid spennande å sjå 
kor mykje folk det kom. Då eg gjekk på 
barneskulen var det kring 40 born un
der konfirmantalderen på Eimhjellen. 
Dei fleste bruk hadde tenarar, så det 
var folksamt på garden. Det var ekstra 
kjekt når det kom folk til festen frå dei 
andre gardane kring Storefjorden. Vi 
«speida over hav» både mot nord og vest

J

for å sjå om det kom båtar på fjorden. 
Det var robåtar som var framkomst
middelet. Og kom gjorde dei - både i 
finever, regn, kulde og snøkave, i vinter- 
frakkar, storeplagg eller oljehyre. Syd
vesten var ofte god å ha. Frakkar, støv
lar og «høgesko» (beksaumarar) kom av 
når folket kom i hus, og no kom pene- 
sko, silkesokkar og julekjolar til syne. 
Skulehuset vart som regel pakkande 
fullt.

Festtalaren var ein viktig person - då 
som no. Ein laut stort sett finne dei i 
eiga bygd. Ofte var det lærarane ein 
brukte, men også folk frå soknerådet og 
andre misjonsmenn (for det var som 
regel menn) heldt tale. Oppgåva vart 
teken på alvor, og dei tala «så øyet ble 
stort og vått». Vi såg for oss Betlehems- 
markene - barnet i krubba og høyrde 
englesongen langt inni oss. Så vart vi 
oppmoda om å fylgje leiestjerna radt til 
Betlehem for å finne vår personlege 
Frelsar.

Den talen eg husar best frå barneåra, 
heldt Albert-morbror. Temaet var son
gen «Deilig er jorden».

Songkoret hans Johan på Bakkja 
(Gjengedal) var fast innslag på alle 
ungdomsfestar. Han hadde ein «fir
kanta» måte å dirigere på. Armane 
hans var trauste av gardsarbeid og 
skogsarbeid, men med sin lune og 
humoristiske måte fekk han fram son- 
gargleda hos oss, og eg tykte vi song 
godt. Det var kjekt og oppbyggjande å 
syngje i koret, og det gav samhald i 
bygda.

Barnekoret, dirigert av Marte- 
faster, som var lærar i Eimhjel- 
len, var fast innslag på bame- 
festane. Koret var trestemt, og 
vi lærde mange songar. Han 
Norfinn i Nedstegarden var ein 
god bass. Han stod rett bak 
meg. Eg tykkjer eg enno høyrer 
hans djupe bass-stemme når vi 
song: «Ring og kim no kvar ei 
klokke, ring til helg i kvar ei 
grend. Heim til hugnad alle lok
kar. Gjer den store gleda kjend.»

Fram ungdomslag hadde 
handskrive blad på ungdoms
festane. Stort sett alt stoff var 
heimelaga. Innhaldet var jule- 
stoff og frimodige ytringar om 
livsstil, samfunns-spørsmål, fo
relsking og kjærleik. Program- 
innslag elles var mellom anna 
tablå, deklamasjon, konkurran
sar mellom vaksne og born, og 
vitjing av julenissen.

Matykta var ein stor pro
grampost. Borda i matsalen i 
kjellaren var pynta med kvite 
dukar og heimelaga raude 
krepp-papir-løparar. Det var 
kara-arbeid å male kaffi og bere 
ved. Kvinnfolka sytte for ko
kinga på den vesle, svarte koke
omnen med to kokehol i. Det 
lukta kokekaffi over heile lokalet når vi 
sessa oss på dei lange trebenkane kring 
borda. På ungdomsfestane hadde vi 
«Storekake» og «Bakar-tebrød». Dei var 
«smettande gode». Eiliv Rønnekleiv 
baka slike tebrød at dei korkje hardna 
eller mygla. (Ja, det er sant.)

På bamefesten var det påsmurde 
skjever. På kakefata låg sirups-spekela- 
sier frå Anderskvia, sprutkaker frå Tuf
tene, smoltringar frå Sømtunet, og 
sandkaker frå Høgstegarden om kvar
andre og konkurrerte. No skulle dei 
smakast og bedømmast. Praten gjekk

vidare om nye julekjolar, kvige som 
hadde kalva, og om «herrestyret» (he- 
radstyret) i Gloppen. (Ja, for då var det 
herre-styre.)

Kjærestepar og forlovelsar vart det 
helst kviskra om, for no var den og den 
komen heim med kjæreste til jul.

Juletregangen tok mange timar, frå 
ca. kl. 16.00 til midnatt, med korte av
brot med innslag av programpostar. 
Marte-faster spela orgel til songane, og 
Ragna på Inste-bakken - seinare Magn
hild, dottera hennar, var gode forsonga- 
rar. Alle julesongar i Nynorsk salmebok 

vart sungne - alle versa. Vi kunne 
vår bamelærdom utanåt. Under 
ganga merka vi oss kven som 
hadde eit godt auge til kvaran
dre. Det var lett å sjå kven som 
blunka til kvarandre og kneip 
ekstra sterkt i handa når vi song: 
«Så knytter vi kjærlighets hellige 
bånd». Some av dei kjærleiksban- 
da varer enno.

Dei som skulle i fjøsen måtte 
forlate festen ca. kl. 19.00. Dei an
dre var att, song åt og drakk kaf
fi. Når fjøsfolket kom tilbake, var 
det fleire runder kring treet. No 
tok vi fram korsongar: Fagre fjell
heimen, Den fyrste song, Jeg har 
båret lerkens vinger, Astrid, mi 
Astrid, Nyst munde det regna så 
såre. Så starta vi på julesongane 
igjen. Etterpå tok vi gjerne ein 
tur i kjellaren for å ete opp resta
ne av festmaten.

Mange frå dei andre grendene 
hadde slekt og vener i Eimhjel- 
len. Dei vart bedde inn i heimane 
og overnatta til neste dag. Ofte 
stod det «siekjøt» (ribbe) i baka- 
romnen og venta på oss når vi 
kom heim. Det vart eit herremål- 
tid. Vi prata og kosa oss. Om mor
gonen fekk gjestane «mat på 
sengja» - kaffi og julekake. Etter

på var det lang frukost før ein tok på 
heimreis. Ein juletrefest varde såleis 
mest i eitt døgn.

Eg minnest med takk og glede jule
festane både i mi bamdoms- og ung
domstid. Vi tok utfordringane med my
kje heimelaga program. Det skapte 
samhald og vart til stor glede både for 
aktørar og publikum. Eg blir takksam 
og varm om hjartet når eg tenkjer på 
den fine atmosfæren på julefestane i 
Eimhjellen-skulehuset.

Oddlaug Vereide

Arbeidskyrkja var fullsett av eit lydhøyrt og interessert publikum. Til høgre: Jorunn og Oddvar Torsheim i felles song

Framhald frå side 5 
var både måleri, litografiar og teik
ningar, like frå den unge til den litt 
eldre Torsheim. Utstillinga var kalla 
«Teologiske Bilete» og kom i stand som 
eit samarbeid mellom Vereide sokne
råd og Gloppen Kunstlag.

Ein har i dei seinare åra utvikla eit 
godt samarbeid mellom desse to: Kyr
kja og Kunstlaget, og det har vorte til 
ei beriking og gitt oss mellom anna 
denne utstillinga og Gallerikveldar i 
påska i Vereidskyrkja kvart år.

I tida etter opninga av måleriutstil- 
linga var bileta tilgjengelege for publi
kum i to veker. Omlag 300 personar 
nytta seg høvet til å sjå utstillinga i 
denne tida. Mange gav seg god tid til å 
studere detaljrikdomen i arbeida til 
Torsheim. Mange nytta høvet til å få 
tak i signerte plakatar frå den namn
gjetne kunstnaren.

M.S.R.
Reidun Varpe Eikeseth frå Vereide sokneråd takkar Jorunn for konserten og Odd
var for utstillinga.

NAMASTE (Hei på nepali)

«Å nei, fire kilo for mykje, kva skal eg 
gjere?»

Eg stod i gangen på internatet med 
alt pikkpakket for dei neste fem måna- 
dane på vekta framfor meg. Teamet var 
nesten klart for å rette kursen austover 
mot varmare og meir eksotiske strøk. 
Dette var ein regnful haustdag - 23. ok
tober - på Gå Ut Senteret, langt inne i 
dei djupe Hurdalsskogane.

Vi var fire personar som skulle reise 
til Nepal på team for 5 månader. Vi had
de forsøkt å setje oss inn i dette framan
de landet og kulturen, men likevel var 
vi uvitande om kva som skulle vente oss 
når vi endeleg kom dit. Aret vi hadde 
valt å bruke på Studium i Tverrkultu- 
rell Kommunikasjon kom til å lære oss 
mykje meir om fleire ting enn vi hadde 
kunne ane på førehand.

No har vi vore i Nepal i ein månad. 
Reisa gjekk bra, men var slitsam. Etter
kvart fann vi oss til rette her nede. Vi 

har så vidt begynt å lære språket, vi 
finn no fram på eiga hand rundt om i by
en, og vi er godt i gang med å kjøpe inn 
gåver og souvenirar til vener og kjende. 
Eg synes det er moro å prute og eg kosar 
meg når eg ruslar rundt i byen om
gjeven av mange napalenarar som vil 
selje fløyter, tigerbalsam, feler og lom
meknivar til meg. Atmosfæra ute på 
gata er ulik den i Noreg, men eg tek til å 
bli vand til det no.

Eg har så vidt byrja å arbeid på sen
teret for funksjonshemma born. Hittil 
har eg berre vore der ein dag, og eg gled 
meg til å bli kjend med borna, lære kor
leis dei trenast og kva eg kan gjere for å 
hjelpe dei på best mogleg måte.

Eg synes synd på desse borna. Dei 
blir sett ned på i samfunnet. I hinduis
men blir menneske med funksjonshem
ming sett på som dårlegare enn andre. 
Det er trist. Eg vonar å få vise dei at dei 
er verdfulle, og at Gud bryr seg om dei 

som dei er ....
Desse sentra 
blir drivne av 
kristne kvin
ner, og vi syng 
kvar dag krist
ne songar med borna. Eg synes det er 
flott å få eit kristent perspektiv på da
gen på denne måten. Eg vonar at i alle 
fall noko av det når inn til borna. Dei 
kjem frå kristne, buddistiske og hindu
istiske familiar.

Eg lærer mykje ved å vere her, både 
om kulturen, som er veldig ulik den i 
Noreg, og om meg sjølv, korleis eg reage
rer på alt det nye. Det er så mange fat
tige her, menneske som ikkje ein gong 
har mat. Det er vondt å sjå kor lite dei 
har, eg har jo så mykje. Det føles godt å 
få gjere noko for menneska her i landet 
ved det arbeidet eg gjer på senteret. Eg 
vonar at i alle fall nokre av borna kan få 
det litt betre ved at eg brukar desse 
månadane i Nepal. Eg vonar at eg får 
gjere det Gud vil eg skal gjere for borna.

Nepal er eit herleg land å vere i. Det 
er litt for varmt til at eg føler jula nær
mar seg, men det at julestemninga 
ikkje kjem, gjer ikkje så mykje. Jula i år 
blir nok veldig annleis, uansett. Eg 
vonar vi får konsentrert oss meir om 
kva jula verkeleg er. Alle gåvene og det 
materielle kan lett skugge for bodska
pen i juleevangeliet.

Eg ynskjer dykk alle ei god og vel
signa julehøgtid!

Eksotiske, 
varme helsingar frå

Heidi Djupvik

17.12. 3. s. i advent 
Matt 11,2-10

kl. 11.00 HYEN

kl. 11.00 HESTENESØYRA 
kl. 20.00 BREIM

19.12. Tysdag kl. 20.00 HYEN

21.12. Torsdag kl. 20.00 VEREIDE

24.12. Julaftan kl. 11.00 ARBEIDSKYRKJA

Luk. 2,1-4 kl. 11.00 HYEN
kl. 13.30 GL. SJUKEHEIM
kl. 14.30 BREIM
kl. 15.00 VEREIDE

kl. 16.00 GIMMESTAD
25.12. 1. juledag kl. 11.00 VEREIDE

Joh. 1,1-14. kl. 11.00 BREIM

26.12. 2. juledag kl. 11.00 GIMMESTAD
Matt. 10,17-22. kl. 11.00 HYEN

31.12. Nyttårsaftan kl. 11.00 HYEN
Luk. 13,6-9. kl. 23.00 GIMMESTAD

1.1. Nyttårsdag 
Luk. 2,21

kl. 11.00 BREIM

6.1. Heilage 3 kongars d. 
Hebr. 1,1-3

kl. 19.00 Norsk Fjordhestgard

7.1. Openberringsdag kl. 11.00 VEREIDE
Jes. 60,1-6. kl. 11.00 KANDALEN

14.1. 1. s.e. Kr.opb. 
Matt. 3.13-17.

kl. 11.00 GIMMESTAD

21.1. 2. s.e. Kr.opb. kl. 11.00 ARBEIDSKYRKJA
Joh. 2,1-11. kl. 11.00 HYEN

28.1. 3. s.e. Kr.opb. kl. 11.00 VEREIDE
Joh. 4,46-54. kl. 11.00 BREIM

4.2. Vingårdssøndag 
Matt. 20,1-16

kl. 11.00 GIMMESTAD

kl. 11.00 HYEN
11.2. Såmannssøndag kl. 20.00 ARBEIDSKYRKJA

Rom. 10,13-17. kl. 11.00 BREIM
18.2. Kr. forklåringsdag kl. 11.00 VEREIDE 

Matt. 17,1-9.

Lat oss iklye halde oss borte n&r kyrkjelyden vår samlast, som 
somme plar gjera, men lat oss setja mot i kvarandre.» (Hebr. 10)

Familiegudsteneste. Olaf Sig. Gundersen. Utdeling av «Mi eiga 
kyrkjebok» til 4-åringane. Offer: Fellesrådet for søndagsskulane 
i Gloppen/søndagsskulekrinsen.
Gudsteneste. Harald Forland. Offer: KFUK/KFUM.
Julekonsert. Andakt: Harald Forland.
Julekonsert. Distriktsmusikarane. Harald Forland.
Offer: KFUK/KFUM.
Julekonsert. Asbjørn Gjengedal. Vereide kyrkjekor. Gloppen Jentekor, 
Austrheim Mannskor, Gloppen Janitsjar.
Familiegudsteneste. Olaf Sig. Gundersen. Offer: Aksjon Håp.
Song av Sandane bamego'spel.
Familiegudsteneste. Harald Forland og Helge Hafsås. Offer: NMS. 
Gudsteneste. Harald Forland.
Familiegudsteneste. Olaf Sig. Gundersen. Offer: Kirkens Nødhjelp. 
Familiegudsteneste. Harald Forland og Helge Hafsås.
Offer: Kirkens Nødhjelp.
Familiegudsteneste. Olaf Sig. Gundersen. Offer: Kirkens Nødhjelp. 
Høgtidsgudsteneste. Olaf Sig. Gundersen. Offer: NMS.
Song av Gloppen Jentekor.
Høgtidsgudsteneste. Harald Forland.
Offer: Misjonsprosjekt, Madagasker. Song av Breimskoret. 
Høgtidsgudsteneste. Harald Forland. Offer: NMS. 
Høgtidsgudsteneste. Olaf Sig. Gundersen. Offer: NLM.
Høgmesse. Asbjørn Gjengedal. Nattverd.
Midnattsmesse. Harald Forland.
Høgmesse. Harald Forland. Nattverd. Offer: Frelsesarméen.

Stallmesse. Olaf Sig. Gundersen. «Kyrkjekaffi».

Høgmesse. Harald Forland. Nattverd. Offer: Misjonsprosj. fam. Isene. 
Gudsteneste. Olaf Sig. Gundersen. Offer: NMS.
Høgmesse. Olaf Sig. Gundersen. Nattverd.

Familiegudsteneste. Olaf Sig. Gundersen. Offer: Arbeidskyrkja. 
Høgmesse. Harald Forland. Nattverd.
Høgmesse. Olaf Sig. Gundersen. Nattverd.
Familiegudsteneste. Harald Forland. Utdeling av songbok 
til 3.-klassingane. Breim Skulekorps. Offer: Kyrkjelydsarbeidet. 
Familiegudsteneste. Harald Forland. Utdeling av «Vener i kyrkja» 
til 3.-klassingane. Offer: Bibelselskapet.
Familiegudsteneste. Olaf Sig. Gundersen. Offer Bibelselskapet.
Ung messe. Harald Forland, Helge Hafsås, Joy Sing.
Nattverd. Offer: Bibelselskapet.
Høgmesse. Olaf Sig. Gundersen. Nattverd. Offer: Bibelselskapet. 
Familiegudsteneste. Harald Forland.

Kontor i Hendenbygget, 2. etasje, 
tlf. 57 86 57 70. Mobiltlf. 917 20 420 
Tilsette:
Johannes Nedrebø, tlf. 57 86 93 86. 

GLOPPEN PRESTEGJELD

Sokneprest
Olaf Sigurd Gundersen,
Vereide, 6823 Sandane. Tlf. 57 86 93 
85. Mobil 951 36 059.
Prestekontoret er ope heile veka.

Kapellan Harald Forland 
Hovden, 6826 Breim 
Tlf. 57 86 82 20.
Mobil: 917 77 473 
Fast kontortid:
Tysdag kl. 09.00-11.00 
Onsdag kl. 16.30-18.00.
Elles trefTtid etter avtale.
Måndag er fridag.

Prostiprest Asbjørn Gjengedal 
Porsvegen 1, Sandane.
Tlf. 57 86 66 78.
Mobiltelefon 901 73 631

Kyrlqelydsekretær:
Marie Sælensminde Rygg.
Postboks 272,6821 Sandane 
Kyrkjelydskontoret 57 86 53 17.
Mobiltlf. 995 48 812 
(Hendenbygget). Kontortid:
Onsdag 9-14, fredag 9-13.

Soknediakon:
Inger Johanne Grini.
Pb. 258,6821 Sandane 
Kontor i Arbeidskyrkja.
Tlf. 57 86 65 27.
Kontortid: Torsdag 12.00-16.00 
Onsdag 14.30-17.00.
Tlf. privat: 57 86 26 30.

Ungdomsarbeider:
Helge Hafsås
Kontortid måndag 8.00 -15.30.
Telefon: 57 86 56 47 
Mobiltlf.: 971 79 268.
Kyrkjeverje:
Oddbjørn Ålmenning 
Kontortid i Arbeidskyrkja 
kl. 08.00-15.00.
Tlf. kontor: 57 86 56 16.
Mobil: 959 72 140 
Fax: 57 86 56 47.

GLOPPEN PRESTEGJELD

VEREIDE SOKN 
Klokkar: Oddlaug Vereide, 
tlf 57 86 54 48.
Formann i soknerådet:
Maria Lundestad, tlf 57 86 54 19. 
Organist: Anders Rinde, 
tlf 57 86 93 01.
Vereide kyrkje, tlf 57 86 93 06. 
Kyrkjetenar: Bård Vereide 
tlf. 57 86 93 24, mobil 905 16 379 
Gravar: Ivar Hjelle, tlf 57 86 58 59.

BREIM SOKN 
Klokkar: Maria Seim, 
tlf 57 86 8187 
Formann i soknerådet:
Norvald Gjengedal, 
tlf. 57 86 81 76
Kyrkjetenar: Anders Bjømereim, 
tlf. 57 86 74 22.
Organist: Anders Rinde, 
tlf. 57 86 93 01.
Kyrkjegardsarbeidar: Jon Gåsemyr, 
tlf. 57 86 71 28.
Gravar: Ivar Hjelle, tlf 57 86 58 59.

GIMMESTAD SOKN 
Klokkar: Arne Jostein Gimmestad 
tlf. 57 86 78 73.
Organist: Per Mardal, tlf. 57 86 58 89. 
Formann i soknerådet: Marie Sælens
minde Rygg, tlf. 57 86 77 15. 
Kyrkjetenar: Inghild Bakketun, 
tlf. 57 86 57 14.
Kyrkjegardsarbeidar: Kjell Mardal, 
tlf. 57 86 57 12.

HYENSOKN
Klokkar: Martin 0. Ommedal, 
tlf 57 86 90 37.
Organist: Sivert Aa, tlf 57 86 98 56. 
Kyrkjetenar: Jakob Holmestrand, 
tlf 57 86 98 48.
Formann i soknerådet:
Borgny Haug Aa, tlf. 57 86 98 56.

v________________________________/

C-BLAD

Roser i desember
(Ved Vereide kyrkje 7. desember 2000)

Det finnes en dyrebar rose som aldri skal visne hen,
den trosser all frost på jorden og blomstrer og blomstrer igjen.

Den blomstret ved foten av Sinai for Moses, med flammende il 
den brennende busk var Guds løfte om frelse, da alt sto på spil

Den blomstret i Betlehems vinter, den blomstret i Nasarets vå 
den blomstret som flammer i torner i Golgatas blødende sår.

Den blomstrer fremdeles i verden og dufter av sommer, til trøs 
for alle som bøyes av smerte i jordlivets nakne høst.

Å, brennende rose som blomstrert i kulde og smerte og savn!
Å, hellige tegn på jorden! Guds kjærlighet er dens navn.

(Salmer 1997 nr. 10

Eit lite barn, med frydeskrik, 
er fødd oss her nede, 
ut av ei møy, så nåderik, 
vår Gud, som barnet spede. 
Om ikkje han bar manndom rein, 
vi gjekk fortapte, kvar og ein, 
då måtte helvet råde.
Vi takkar deg, du Jesus Krist, 
at menneske du vart for visst. 
A frels oss i din nåde.

(Salmer 1997 nr. 5)

Illustrasjonen teikna av Oda Stålem Henden.

So
lg

lim
t T

ry
kk

er
i A

.s
, 6

82
3 

Sa
nd

an
e


